
Hayasya Dashakam

હયાસ્યદશકમ્

ત્રિયુગેઽષ્ટયુગેષુ સ્યાન્મા કલૌ જન્મ ભૂદ્ધરે ।
મા પાપી સ્યાં ક્રિયાહીનો મા મૂઢો મા ચ નારકી॥ ૧॥
યથાઽસહ્યં સ્વસ્ય દુઃખં તથાઽન્યસ્યાપિ તત્સમમ્ ।
ઇતિ પ્રાયેણ ભૂતેષુ કો ન જાનાત્યથાપિ હિ॥ ૨॥
મદાન્ધાઃ કેઽપિ પાપાન્ધાઃ સ્વભાવાન્ધાશ્ચ કેચન ।
ન પશ્યન્તિ પરક્લેશં પરત્ર ક્લેશમાત્મનામ્॥ ૩॥
હા કષ્ટં દેવ લક્ષ્મીશ લોકાઃ પાપાનિ કુર્વતે ।
પર્વતેઽપિ વસન્નાથ કુર્વેઽર્ચાં તવ કેવલમ્॥ ૪॥
આસહસ્રાબ્દમાકલ્પમાકોટ્યબ્દમથાપિ વા ।
નરકઘ્ન કથં નાથ નરકાગ્નૌ પથેમહિ॥ ૫॥
અનન્તજન્મપાપાનિ મનોઽન્તસ્થસ્ત્વમચ્યુત ।
જાનાસિ નાથ તત્કષ્ટં જ્ઞાનાસિસ્તે છિનત્તુ મે॥ ૬॥
રત્યા રજ્વા મનશ્ચોરં બધ્નીહિ ચરણે તવ ।
મરણેઽપિ ભવત્પાદશરણઃ સ્યામહં પ્રભો॥ ૭॥
ભવત્પ્રસાદસામર્થ્યાદહમેતાદૃશોઽચ્યુત ।
હયગ્રીવ દયાસિન્ધો જ્ઞાનરૂપ હિરણ્મય॥ ૮॥
ત્વામેવેક્ષે પરોક્ષે ત્વાં સેવે ધ્યાયામિ કીર્તયે ।
ત્વામર્ચયે ત્વાં નમસ્યે ત્વાં યાચેઽન્તે પરાં ગતિમ્॥ ૯॥
સહસ્રનામન્નામૈકં પ્રયચ્છાનન્તરૂપ તે ।
સ્મરણાયૈકરૂપં મે ત્રિધામન્નેકધામ તે॥ ૧૦॥
સ્મરતા વાદિરાજેન સ્મરતાતમિયં કૃતા ।
દશશ્લોકીં  પઠન્નેતામનન્તશ્લોક્યહો ભવેત્॥ ૧૧॥

1



હયાસ્યદશકમ્

ઇતિ શ્રીમદ્વાદિરાજપૂજ્યચરણવિરચિતં હયાસ્યદશકં સમ્પૂર્ણમ્ ।
ભારતીરમણમુખ્યપ્રાણાન્તર્ગત શ્રીકૃષ્ણાર્પણમસ્તુ ।

